
Shri Veda Vyasa Stotram 3

શ્રીવેદવ્યાસસ્તોત્રમ્ ૩

(શ્રીસુમધ્વવિજય - સપ્તમ સર્ગઃ)
અગણેય ગુણાર્ણવોમલઃ

સ હિ નારાયણ એષ કેવલમ્ ।
વિધિનાનુસૃતં પરાશરાત્

સુષુવે સત્યવતી કિલાશ્રયમ્॥ ૧॥
ધવલેસ્ય મનઃ પયોનિધૌ

સદનુક્રોશ ગિરીન્દ્રલોલિતે ।
પ્રકટીભવતિ સ્મ સુન્દરી

દયિતા દૈત્યરિપોસ્ત્રયી મયી॥ ૨॥
ઇત એવ પુરાણ ગૌરગૌ

સમહાભારત પારિજાતકે ।
સતિ જાતવતિ વ્યજાયત

પ્રવરં સૂત્રગણામૃતં સ્વયમ્॥ ૩॥
નિરવગ્રહમુર્વનુગ્રહ

વિદધત્પાણ્ડુ સુતાદિ સજ્જને॥
અવનાવવનાય સંવિદાં

સુચિરાયૈષ ચચાર ચારુગી॥ ૪॥
અધુના કલિકાલવૃત્તયે

સવિતેવ ક્ષણદાનુવૃત્તયે ।
જનદૃગ્વિષયત્વમત્યજ

દ્ભગવાનાશ્રમમાવસન્નિમમ્॥ ૫॥
તદિદં વપુરસ્ય દૃશ્યતે

દલિતેન્દીવર સુન્દરમ્મતિ ।

પરમાજિન યોગ પીઠગં
મમ ચેતો નયનાભિનન્દનમ્॥ ૬॥

અગણેય ગુણૈઃ સુપૂરિતં
પરિપૂર્ણાગણિતાત્મ સદ્ગુણૈઃ ।

ઇદમસ્ત સમસ્ત દૂષણં
સચિદાનન્દમયં હિ કેવલમ્॥ ૭॥

કમલા કમલાસનાનિલૈ
ર્વિહગાહીન્દ્ર   શિવેન્દ્રપૂર્વકૈઃ  ।

પદપદ્મરજોસ્ય ધારિતં
શિરસા હન્ત વહામ્યહં મુહુઃ ॥ ૮॥

પ્રણમામિ પદદ્વયં વિભો
ર્ધ્વજવજ્રાઙ્કુશ પદ્મચિહ્નવત્ ।

નિજમાનસરાગ પીડના-
દરુણીભૂતમિવારુણં સ્વયમ્॥ ૯॥

નનુ કેવલમેવ વૈષ્ણવં
શ્રીતવન્તઃ પરમાત્મરોચિષા ।

તમસોપ્યુભયસ્ય નાશકા
વિજયન્તે નખરા નવં રવિમ્॥ ૧૦॥

સુકુમાર તલાઙ્ગુલીમતોઃ
પદયોરસ્ય નિગૂઢ ગુલ્ફયોઃ ।

ઉપમાનમહો નલભ્યતે
કવિવર્યૈરિતરેતરં વિના॥ ૧૧॥

ઉચિતાં ગુરુતાં દધત્ ક્રમા
ચ્છુચિ  તેજસ્વિ સુવ્રત્તમુત્તમમ્ ।

ભજતોત્ર ચ ભાજયત્યદો
વિભુજઙ્ઘાયુગલં  સરૂપતામ્॥ ૧૨॥

અચલાસનયોગપટ્ટિકા
વરકક્ષ્યા સકૃદાપ્તમિષ્ટદમ્ ।

પરિતોઽપિ હરિં  સ્ફુરન્ત્યહો
અનિશં ધન્યતમેતિ મે મતિઃ॥ ૧૩॥

રુચિરેણ વરૈણ ચર્મણા
રુચિરાજય્યુતિ ચારુરોચિષા ।

પરમોરુ નિતમ્બ સઙ્ગિના
પરમાશ્ચર્યતયા વિરાજતે॥ ૧૪॥

તનુનિમ્નસુનાભિ શોભિતે
વલિભે વારિજનાભઆદદે ।

પ્રતનાવતિ સુન્દરે મૃદા
વુદરેસ્મિન્ જગદણ્ડમણ્ડલમ્॥ ૧૫॥

હૃદયે કૃત સજ્જનોદયે
સુવિશાલે વિમલે મનોહરે ।

ઉભયં વહતિ તયિ મયં
ભગવાન્ બ્રહ્મસુસૂત્રમુત્તમમ્॥ ૧૬॥

અસમેનધિકે સુસાધિતે
નિજતાતે રવિરાશિદીધિતિ ।

પ્રદદૌ ત્રિજગજ્જયધ્વજં
વિધિરેતદ્ગલસઙ્ગિભૂષણમ્ ॥ ૧૭॥

અરિવારિજલક્ષણોલ્લસ
ત્સુકુમારારુણ પાણિપદ્મયોઃ ।

પૃથુપીવર વૃત્ત હસ્તયો
રુપમાં નૈવ લભામહેનયોઃ॥ ૧૮॥

ભજતાં વરતર્કમુદ્રયા
વ્યતિ હસ્તાગ્રમબોધમીશિતુઃ ।

અધિજાનુસમર્પિત   પરં
કૃતભૂયો ભયભઙ્ગ  મઙ્ગલમ્ ॥ ૧૯॥

સતતં ગલતા સ્વતઃ શ્રુતિ-
ત્રિતયેનૈવ નિકામમઙ્કિતઃ ।

સુવિડમ્બિત કમ્બુરીક્ષ્યતે
વરરેખાત્રયવાન્ ગુરોર્ગલઃ॥ ૨૦॥

સકલાસ્ત કલઙ્ક કાલિમ

સ્પુરદિન્દુ પ્રકરોરુ વિભ્રમમ્ ।
અધરી કુરુતે સ્વશોભયા

વદનં દેવ શિખામણેરિદમ્॥ ૨૧॥
અરુણાશ્મદલાન્તરોલ્લસ

ન્નવ મુક્તાવલિમસ્ય લજ્જયેત્ ।
હસતઃ સિતદન્ત સન્તતિઃ

પરમશ્રીરરુણોષ્ઠરોચિષઃ॥ ૨૨॥
દ્વિજવૃન્દકૃતં કુતૂહલા

દનુ યોગાન્ધુ સહસ્તમુત્તમમ્ ।
ઇયમેકપદે સરસ્વતી

શ્રુતિભર્તુઃ પરિપૂરયત્યહો॥ ૨૩॥
જલજાયતલોચનસ્ય મા

મવલોકોયમુપેત્યલાલયન્ ।
કુરુતે પરિરભ્ય પૂરિતં

ભુવનાનન્દ કરસ્મિતાન્વિતઃ॥ ૨૪॥
ઉપકર્ણમમુષ્ય ભાસિતા

તુલસી મન્ત્રયતીવ લાલિતા ।
મમનાથ પદં ન મત્સરા

જ્જલજાદ્યાનિ હરેયુરિત્યલમ્॥ ૨૫॥
વિભવાબિભવોદ્ભવાદિકં

ભુવનાનાં ભુવન પ્રભોર્ભુવોઃ ।
અનયોરપિ દભ્રવિભ્રમાત્

સભવામ્ભોજ ભવાત્મનાં ભવેત્॥ ૨૬॥
ત્રિજગત્તિલકાલિકાન્તરે

તિલકોયં પરભાગમાપ્તવાન્ ।
હરિ નીલગિરીન્દ્ર મસ્તક

સ્ફુટ શોણોપલપઙ્ક્તિ  સન્નિભઃ॥ ૨૭॥
નવમમ્બુધરં વિડમ્બય

દ્વર વિદ્યુદ્વલયં જગદ્ગુરોઃ ।
અવલોક્ય કૃતાર્થતામગાં

સજટામણ્ડલ મણ્ડનં વપુઃ॥ ૨૮॥
ન રમાપિ પદાઙ્ગુલીલસ

ન્નખધૂરાજદનન્ત સદ્ગુણાન્ ।
ગણયેદ્ગણયન્ત્યનારતં

પરમાન્ કોસ્ય પરો ગુણાન્ વદેત્॥ ૨૯॥
સજ્ઞાનાયાનન્દવિજ્ઞાનમૂર્તી

પ્રાપ્તૌ પૃથ્વીમાશ્રમે તત્ર તાવત્ ।
જાજ્વલ્યેતે વિષ્ણુવાયૂસ્મ દેવૌ

વેદવ્યાસાનન્દતીર્થાભિધાનૌ॥ ૩૦॥
ઇતિ શ્રીમન્નારાયણપણ્ડિતાચાર્યવિરચિતં શ્રીવેદવ્યાસસ્તોત્રં સમ્પૂર્ણમ્ ।

